


ᒥᔅᑕ ᐅᐃᓕ ᓇᑯᓛᖅ  

ᐃᒃᓯᕙᐅᑕᐅᑲᐃᓐᓇᖅᑐᖅ 

ᓄᓇᕗᑦᒥ ᐆᒫᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᑎᑎᖅᑲᐅᓯᐊᖅᕕᐊ 1379  

ᐃᖃᓗᐃᑦ, ᓄᓇᕗᑦ 

X0A 0H0 

 

 

ᐃᓚᓐᓈᒃ ᒥᔅᑕ ᓇᑯᓛᖅ: 

 

ᖁᔭᓐᓇᒦᖅᐸᒋᑦ ᑎᑎᕋᓚᐅᕐᕋᕕᑦ ᒫᑦᓯ 18-ᖑᑎᓪᓗᒍ ᐊᒻᒪᓗ 23-ᖑᑎᓪᓗᒍ, 2010 ᖃᐅᔨᒃᑲᐃᓪᓗᑎᑦ ᓄᓇᕗᑦᒥ 

ᐆᒫᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ  (NWMB) ᐊᑐᓕᖁᔨᔾᔪᑎᖏᓐᓂᒃ ᑐᓂᐅᖅᑲᑦᑕᐅᓯᒪᔪᓂᒃ 

ᑐᓂᐅᖅᑲᑦᑕᐅᒃᑲᓂᕐᓂᖏᓐᓄᑦ ᓄᓇᕗᑦᒥ ᐃᖃᓗᒐᓱᓐᓂᕐᒧᑦ ᑰᑕᐃᑦ ᑐᓂᐅᖅᑲᑦᑕᐅᓯᒪᕙᒌᖏᑦᑐᓄᑦ ᐊᕐᕌᒍᐊᓄᑦ 

2010.  

 

ᐅᓇᓕ ᓇᓗᓇᐃᖅᓯᓇᓱᐊᖅᑐᖅ ᓈᒻᒪᓴᕐᓂᓐᓂᒃ ᑖᒃᓱᒥᖓ ᐊᑐᓕᖁᔭᐅᓯᒪᔪᒥᒃ ᑖᒃᑯᓇᓐᖓᑦ NWMB-ᑯᓐᓂᑦ 

ᑕᒪᑐᒧᖓ ᑐᓂᐅᖅᑲᑦᑕᐅᓯᒪᔪᓂᒃ ᑐᓂᐅᖅᑲᑦᑕᐅᒃᑲᓂᕐᓂᖏᓐᓄᑦ ᓯᓚᑖᓂ ᓄᓇᕗᑦᒥ ᓄᓇᑖᕈᑕᐅᓯᒪᔫᑉ (NSA) 

ᒪᓕᓪᓗᒍ ᓇᓗᓇᐃᖅᑕᐅᓯᒪᔪᑦ ᐊᑖᓂ:  

 

1. ᐊᓯᒃᑲᓐᓂᖏᑦ 1350t ᑐᓂᐅᖅᑲᑦᑕᐅᔪᑦ ᓄᓇᕗᑦᒧᑦ ᖃᓕᕋᓕᓐᓄᑦ ᑕᒫᓂ NAFO ᐃᒪᖓᓂ 0B 

ᑐᓂᐅᖅᑲᑦᑕᐅᒃᑲᓐᓂᕆᐊᓖᑦ ᑕᕝᕙᓐᖓᑦ ᑐᓂᐅᖅᑲᑦᑕᐅᓯᒪᔪᓂᒃ ᐃᒫᓐᓇ:  

 

a. 200t ᐃᖃᓗᒐᓱᒃᑕᐅᓂᐊᖅᑐᑦ ᑖᒃᑯᓇᓐᖓᑦ ᐅᑭᐅᖅᑕᖅᑐᒥ ᐃᖃᓗᒐᓱᓐᓂᕐᒧᑦ ᑲᑐᔾᔨᖃᑎᒌᓂᑦ 

(AFA) ; 

b. 400t ᐃᖃᓗᒐᓱᒃᑕᐅᓂᐊᖅᑐᑦ ᕿᑭᖅᑖᓗᒻᒥ ᐃᖃᓗᒐᓱᓐᓂᕐᒧᑦ ᑲᑐᔾᔨᖃᑎᒌᒃᑯᓐᓂᑦ (BFC);   

c. 300t ᐃᖃᓗᒐᓱᒃᑕᐅᓂᐊᖅᑐᑦ ᑎᓄᔾᔨᕕᒃᒥ ᐃᖃᓗᒐᓱᓐᓂᕐᒧᑦ ᓕᒥᑎᑦᑯᓐᓂᑦ / ᐸᖕᓂᖅᑑᑉ 

ᐃᖃᓗᓕᕆᔨᒃᑯᖏᓐᓂᑦ; ᐊᒻᒪᓗ  

d. 450t ᐃᖃᓗᒐᓱᒃᑕᐅᓂᐊᖅᑐᖅ ᕿᑭᖅᑖᓘᑉ ᑯᐊᐴᕆᓴᓐᑯᖏᓐᓂᑦ (QC). 

 

2. ᐊᒥᐊᒃᑯᖏᑦ 1000t ᑐᓂᐅᖅᑲᑦᑕᐅᔪᑦ ᓄᓇᕗᑦᒧᑦ ᐅᑭᐅᖅᑕᖅᑐᒧ ᑭᖑᑉᐸᖏᓐᓄᑦ (Pandalus borealis) 

ᑕᒫᓂ ᖃᐅᔨᓴᖅᕕᐅᓂᐊᖅᑐᒥᒃ ᑭᖑᑉᐊᓐᓄᑦ ᐃᖃᓗᒐᓱᒃᕕᒻᒥ 2 (E of 63º W) ᑐᓂᐅᖅᑲᑦᑕᐅᒃᑲᓐᓂᕆᐊᓖᑦ 

ᑐᓂᐅᖅᑲᑦᑕᐅᓯᒪᔪᓂᒃ ᐃᒫᒃ ᒪᓕᓪᓗᒍ:  

 

a. 1000t ᐃᖃᓗᒐᓱᒃᑕᐅᓂᐊᖅᑐᑦ ᑖᒃᑯᓇᓐᖓᑦ BFC-ᑯᓐᓂᑦ ᓂᕿᒃᓴᖅᓯᐊᖑᓗᑎᒃ ᑲᓇᑕᐅᑉ 

ᓯᓚᑖᓂᒥᐅᑕᓄᑦ ᐅᒥᐊᕐᔪᐊᕐᓄᑦ ᐊᑭᓕᖅᑕᐅᓯᒪᕙᑦᑐᓄᑦ  

 

ᓇᓗᓇᐃᖅᓯᒍᒪᕗᖓ ᑕᒪᓐᓇ ᑭᖑᑉᐸᒐᓱᐊᕐᓂᖅ ᑕᒫᓂ ᑭᖑᑉᐸᒐᓱᒃᕕᐅᔪᒥ 2 (E of 63º W) ᖃᐅᔨᓴᖅᕕᐅᒻᒪᑦ 

ᐃᖃᓗᒐᓱᓐᓂᕐᒧᑦ ᓴᖅᑭᑕᐅᓚᐅᖅᑐᖅ 1999-ᖑᑎᓪᓗᒍ, ᐊᓯᐊᒍᑦ ᖃᐅᔨᓴᕐᓂᕐᒧᑦ TAC-ᑯᑦ.  

 

ᐱᓕᕆᔨᒃᑲ ᐃᖃᓗᓐᓂ ᐊᓪᓚᒡᕕᑦᑎᓐᓂ ᐋᖅᑭᒃᓱᐃᑎᓐᓂᐊᕐᐸᒃᑲ ᖃᐅᔨᒃᑲᐃᔾᔪᑎᒥᑦ ᐃᓘᓇᖏᓐᓄᑦ 

ᐱᔪᒪᓇᓱᐊᖅᑐᓄᑦ ᑕᒪᑐᒧᖓ ᐊᓯᒃᑲᓐᓂᖏᓐᓄᑦ 2010-ᒥ ᑮᓈᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒧᑦ ᑕᕆᐅᕐᒥ 

ᑐᓂᐅᖅᑲᑦᑕᐅᔪᓄᑦ.  

ᑐᓴᖅᑎᓂᐊᖅᐸᑦᓯ ᑖᒃᑯᐊ ᐱᔪᒪᓇᓱᒃᑐᑦ ᐊᖏᖅᑕᐅᔪᑦ ᖃᓄᐃᖏᑦᑎᐊᖁᕙᒃᑲ ᐊᐅᓚᖅᓯᒪᑦᑎᐊᕐᓗᑎᒃ ᐊᒻᒪᓗ 

ᐃᖃᓗᒐᓱᓐᓂᖃᑦᑎᐊᕐᓗᑎᒃ ᐃᖃᓗᒐᓱᓐᓇᐅᑎᓪᓗᒍ. ᓂᕆᐅᑦᑎᐊᖅᐳᖓ ᑲᔪᓯᓂᐊᕐᓂᖓᓂᒃ 

ᐱᓕᕆᖃᑎᒌᑦᑎᐊᕐᓂᖓ ᐃᒪᕐᒥᐅᑕᓕᕆᔨᒃᑯᑦ ᑖᒃᑯᐊᓗ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.  

 

 

ᑎᑎᕋᖅᑐᖅ, 

 

 

 

 

ᒐᐃᐅᓪ ᓰ, P.C., M.P. 

